
Aalisarnermut, Piniarnermut Nunalerinermullu Naalakkersuisoq
Medlem af Naalakkersuisut for Fiskeri, Fangst og Landbrug

Inatsisartunut ilaasortaq Isak Hammond, Inuit Ataqatigiit 
MAANI 
 

Qilalugaqassutsit  annertussussiinut  aamma  qilalukkanik  qernertanik  pisassii-
sarneq pillugu Naalakkersuisunut apeqqut nr. 217-imut akissuteqaat
Inatsisartut  suleriasaanni  §  37,  imm.  1  naapertorlugu  Naalakkersuisunut 
qilalugaqassutsit annertussusiinut aamma qilalukkat qernertanik pisassiisarneq pillugu 
Naalakkersuisunut apeqquteqaateqarputit.

Apeqqutit  tallimat  tamarmik  biologit  siunnersuinerannut  tunngassuteqarmata  akissu-
teqaatit  Pinngortitaleriffimmit  (GN)  pissarsiarineqarsimapput,  ukuninngalu  ilanngussip-
put:

1.  Peqassutsip  annertussusiannik  naatsorsuinermi  nalunaarsuutit  paasissutis-
sallu suut toqqammavigineqartarpat?

Ad 1)  ”Peqassutsip annertussusiannik naatsorsuinermi paasissutissat pingaarnerit tas-
saapput:

1. Uumasoqatigiit  pineqartut  aalajangersumik  najortagaanni  piniarneqartarfiinilu 
tamani timmisartumiit kisitsisarnerit. Pineqarput: Inglefield Bredning, Qimusseri-
arsuaq, Aakkarnersuaq, Kalaallit Nunaata Kitaa, Qeqertarsuup Tunua, Tunumilu 
Scoresby Sund-ip Tasiilallu akornat. Sumiiffiit ilanngunneqanngitsut tassaapput: 
Uummannap  Kangerlua  (qernertat  novemberimi  najortagaat  timmisartumiilli 
kisitsivigissallugu taarpallaartoq) Tunup Avannaa (piniarfigineqarneq ajortoq).

Nunap  assinga  Pin-
ngortitaleriffiup 
qilalukkanik  qerner-
tanik  kisitsivigis-
artagaanik  takutit-
sisoq.

2. Timmisartumik kisitsinerup nalaani qilalukkat aqqaamasarnerat pillugu kisitsiner-
mut  naqqiussisarneq  pisarpoq  qilalukkat  qernertat  Qimusseriarsuarmi 

Canadamilu  qaammataasakkoortumik  malittarineqarneratigut  paasissutissat 
pissarsiarineqartut atorlugit. 

3. Qilalukkat qernertaqatigiit massakkut sumiiffinnut assigiinngitsunut qanoq aggu-
ataarsimanerat  ataqatigiinnerallu  uuma ataani  nunap  assingani  takutinneqar-
poq:

Nunap assinga imatut 
atuarneqassaaq qerner-

ta t qimusseriarsuar-
m eersut ukiukkut Baffin 

Bugt-ip qeqqarluinnaani-
it- tarput qilalukkallu qer-

nertaqatigiinnut allanut 
akulerutissanatik. Qern-
ertat Uummannap 
eqqaaneersut Canadap 
avannaanut Somerset Is-
land-imut aasakkut in-
gerlaarsorineqartarput. 
Kisiannili aamma Cana-
dap avannaani qilalukkat 
allat Baffin Bugt-imeeqa-
tigisarpaat. Sumiiffiit 
aappaluttumik nalu-
naaqutsikkameersut qila-

l ugaqatigiinnut allanut at-
taveqartarnersut sianigi-
neqanngilaq.

4. Qilalukkat qernertat kinguaassiornerat (imaappoq piaqqat inuusartut) toqusarne-
rallu  misissorneqarsimavoq  pisaniit  paasissutissat  katersorneqartut  atorlugit 
aammalu  qilalukkat  utoqqaassusiat  paasineqartarluni  isaasa  tappiutaat  kemi 
atorlugu misissorneqarneratigut.

2. Pisassanik killilersuilernerup kingornagut qilalukkat qernertat qanoq amerlati-
gippat?

Sumiiffik Ukioq Qilalukkat qern-
ertat qassit

Amerlassutsit  nal-
orninarnerat

Qaanaaq 2007 8447 5224-13658
Qimusseriarsuaq 2007 6235 1461-26603
Aakkarnersuaq 2009 10677 6120-18620
Kitaa - ukiukkut 2006 7819 4358-14029
Tunu 2008 6583 2541-17052

3. Upernaviup eqqaani ungusisarnerup inerteqqutaalernera qanoq qilalugaqarne-
ranut sunniuteqarsimava?

Ad 3) Taama aperinermi qilalukkat qaqortat qernertallu taputartuunneqarsimassapput. 
Qilalukkat qernertat ungoorlugit Kitaani piniarneqarsimanngisaannarput, qaqortalli 1996 
tikillugu, ilaatigut Upernaviup eqqaani, ungusilluni piniarneqartarput.

4. Ukioq manna qilalukkanik qernertanik pisassiissutit annertusineqarnissaannik 
kissaateqarnerup akuerinissaanut tunngatillugu iliuuseqartoqarpa?

Ad 4.) Pisortat pisassiissutinik aalajangiisartuupput, Qilalukkanullu qernertanut tunngatil-
lugu  JCNB/NAMMCO-p  ikiliartuutaanngitsumik  pisaasinnaasunik  siunnersuinerat  tun-
ngavigalugu tamanna pisarpoq. Siunnersuineq nutaaq 2012-imi upernaakkut takkuttus-
saavoq ilisimatuut  2012-imi  februarimi  suliamut  tunngatillugu ataatsimiinnerannik tun-
ngaveqartoq. 

Siunnersuineq taanna Pinngortitaleriffiup aalajangersumik ukiut 5-iniit 10-mut akuttussu-
silimmik qilalukkanik qernertanik kisitsisarneranik tunngaveqarpoq. 2012-imi upernaak-
kut Kitaa sinerlugu aammalu Qimusseriarsuarmi aasaanerani kisitsineqassaaq. Tamatu-
ma saniatigut qilalukkat ingerlaartarnerat Canadallu qilalugaanut atassuteqarnerat mi-
sissorneqartussaavoq, suliarli taanna arriitsuinnarmik ingerlavoq qilalukkat qernertat na-
lunaaqutsersorniarnerata ajornakusoortuunera pissutigalugu. 

5.  Naluneqanngilaq  qernertat  qalerallit  nerisarisorujussuummatigit,  tamannalu 
aamma  qaleraleqarneranut  ilanngartuutaasorujussuusinnaammat  aqutsi-
nerup  oqimaaqatigiissuunissaa  pisariaqarpoq.  Nerisareqatigiinnerup  oqi-
maaqatigiissuunissaanut atatillugu sunik qanoq iliuuseqarnissaq eqqarsaa-
tigineqarpa?

Ad 5) Qilalukkat qernertat qaleralittornerpaasarput avasissumi 1.000-1500 m ititigisumi 
massakkut annikitsuinnarmik aalisarfigineqartumi. Aalisarneq annertusineqassappat so-
orunami qalerallit  qanoq amerlatigisut pisaanissaata killilersorneqarnissaa isumaliutigi-
neqarsinnaavoq qilalukkat qernertat tasamani avataani nerisassaqarnissaat qularnaaru-
magaanni.” 

Inussiarnersumik Inuulluaqqusillunga

Ane Hansen

